
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
খেয়ালের জন্ম


ভাল আর নাহি লাগে ধ্রুপদ ধামার।

সুরু করে দাও যবে রাগের আলাপ,

ভুলে যাও শিষ্ট রীতি সময়ে থামার!



বিলম্বিত তালে যবে করগো বিলাপ,

মুর্চ্ছনা ঝিমিয়ে পড়ে মুর্চ্ছাকে জিনিয়ে,—

নয়ত দুনেতে বকে সুরের প্রলাপ।



যে গান দুবেলা গাও ইনিয়ে-বিনিয়ে,

সে গানে জমক আছে নাইকে চমক,

তাল হতে নার নিতে সুরকে ছিনিয়ে।



কারিগরি করে যবে লাগাও গমক,

তা গুনে আমার শুধু এই মনে হয়,

রাগ যেন রাগিনীকে দিতেছে ধমক!”



গুণীগণ পরম্পরে মুখ চেয়ে রয়,

বাদশার কথা শুনে সবে হতভম্ব।

হেন সাধ্য নাহি কারো দুটি কথা কয়।

		 এই পাতা শেষ সম্পাদিত হয়েছে ০৯:৩৫টার সময়, ২৯ অক্টোবর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

